
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কাহিনী
৪১




মাটি দিয়ে তবু গড়ে ত প্রতিমা,
সাধকেরা পূজা করে ত তাই।

একদিন তার পূজা হয়ে গেলে
চিরদিন তার বিসর্জ্জন,

খেলার পুতলি করিয়া তাহারে
আর কি পূজিবে পৌরজন?

পূজা যদি মাের হয়ে থাকে শেষ
হয়ে গেছে শেষ আমার খেলা।

দেবতার লীলা করি সমাপন
জলে ঝাঁপ দিবে মাটির ঢেলা।

হাস হাস তুমি হে রাজমন্ত্রী
লয়ে আপনার অহঙ্কার―

ফিরে লও তব স্বর্ণমুদ্রা
ফিরে লও তব পুরস্কার।

বহু কথা বৃথা বলেছি তােমায়
তা লাগি হৃদয় ব্যথিছে মােরে।

অধম নারীর একটি বচন
রেখো হে প্রাজ্ঞ স্মরণ করে,

বুদ্ধির বলে সকলি বুঝেছ,
দুয়েকটি বাকি রয়েছে তবু,

দৈবে যাহারে সহসা বুঝায়
সে ছাড়া সে কেহ বােঝে না কভু।




৯ই কার্তিক, ১৩০৪

